2-5 april 2007

GROOT LYDENSWEEK

liturgiese voorstel
Maandag 2 April 2007

Fokusteks: 

Johannes 12:1-11

Ander tekste: 

Jesaja 42:1-9; Psalm 36:6-11; Hebreërs 9:11-15

Aanvangslied

Gesang 393:1 “Middelpunt van ons verlange”

Aanvangsvers

Die Here is God;

Hy skenk ons die lewe (Ps 118:27).

Seëngroet

Sang

Lied 396:1-4  “Aanskou die Heiland, sien die kruis”

Gebed

Skriflesing

Jesaja 42:1-9

Respons

Psalm 36:6-11 – responsories gelees.

Voorganger:
Here, u liefde reik tot in die hemel,


u trou tot in die wolke,


u geregtigheid tot op die hoogste berge,


die reg wat U spreek, tot in die dieptes van die see.

Gemeente:
Hoe kosbaar is u trou, o God!

Voorganger:
U beskerm die mense wat by U skuil.


In u huis geniet hulle oorvloed,


U laat hulle drink uit die strome van u goedheid.

Gemeente:
Hoe kosbaar is u trou, o God!

Voorganger:
U is die bron van die lewe,


in u lig sien ons die lig.


Laat u liefde bly by dié wat U ken


en u trou by dié wat opreg is.

Gemeente:
Hoe kosbaar is u trou, o God!

Skriflesing

Hebreërs 9:11-15

Sang

Lied 384  “Jesus, o dink aan my” – herhaal die lied ’n paar keer. 

Skriflesing

Johannes 12:1-11

Prediking

In die vorm van ’n kort meditasie

Gebed

Sang

Lied 308:1, 3 en 5 “Neem my lewe, laat dit, Heer”

Seën

“Mag God wat ons Here Jesus uit die dood teruggebring het julle toerus met al wat goed is, 

sodat julle sy wil kan doen.

Mag Hy deur Jesus Christus in ons tot stand bring wat vir Hom aanneemlik is.

Aan Hom behoort die heerlikheid tot in alle ewigheid” (uit: Hebr 13:20-21). 

Antwoord

Die gemeente sing  “Amen” Lied 315.

Dinsdag 3  April 2007

Fokusteks: 

Johannes 12:20-36
Ander tekste: 

Jesaja 49:1-7; Psalm 71:1-12; 1 Korintiërs 1:18-31
Aanvangslied

Gesang 393:3 “Heiland, U peil ons verlange”

Aanvangsvers

Die Here is God;

Hy skenk ons die lewe (Ps 118: 27).

Seëngroet

Sang

Lied 396:1-4  “Aanskou die Heiland, sien die kruis”

Gebed

Skriflesing

Jesaja 49:1-7

Respons

Psalm 71:1-12, 15 –  responsories gelees.

Voorganger:
By U, Here, skuil ek,


laat my tog nooit teleurgestel staan nie!


Red my en bevry my,


want U is getrou.


Luister tog na my en help my!

Gemeente:
Sonder ophou sal ek van u verlossingswerk,


van u reddingsdade bly praat.

Voorganger:
Wees vir my ’n rots om na toe te vlug,


waar ek altyd die veiligheid mag vind


wat u tot my redding beskik het,


want U is my rots en my vesting.


My God, bevry my uit die hand van goddeloses,


uit die greep van skurke en verdrukkers.

Gemeente:
Sonder ophou sal ek van u verlossingswerk,


van u reddingsdade bly praat.

Voorganger:
Want U, Here, U is my hoop,


op U, Here, het ek van jongs af vertrou.


U is my hulp van my geboorte af,


reeds voor ek in die wêreld gekom het,


het U my beskerm.


U loof ek gedurigdeur.

Gemeente:
Sonder ophou sal ek van u verlossingswerk,


van u reddingsdade bly praat.

Voorganger:
Ek is vir baie ’n wonder,


want U is my veilige toevlug.


Ek besing u lof en u roem gedurigdeur.


Moet my tog nie verwerp 


nou dat ek oud geword het nie,


moet my tog nie alleen laat


nou dat my kragte ingegee het nie.


My vyande sweer saam teen my,


dié wat my lewe soek,


smee ‘n komplot teen my.

Gemeente:
Sonder ophou sal ek van u verlossingswerk,


van u reddingsdade bly praat.

Voorganger:
Hulle sê: “God het hom alleen gelaat!


Agtervolg hom en gryp hom,


want daar is niemand om hom te red nie!”


Moet tog nie ver van my af bly nie, o God,


kom my tog gou te hulp, my God!

Gemeente:
Sonder ophou sal ek van u verlossingswerk,


van u reddingsdade bly praat 

Skriflesing

1 Korintiërs 1:18-31

Sang

Lied 384  “Jesus, o dink aan my” – herhaal die lied ’n paar keer.

Skriflesing

Johannes 12:20-36

Prediking

In die vorm van ’n kort meditasie

Gebed

Sang

Lied 390:1, 2 “Ons kniel hier aan u voete neer”

Seën

“Mag God wat ons Here Jesus uit die dood teruggebring het julle toerus met al wat goed is, 

sodat julle sy wil kan doen.

Mag Hy deur Jesus Christus in ons tot stand bring wat vir Hom aanneemlik is.

Aan Hom behoort die heerlikheid tot in alle ewigheid” (uit Hebr 13:20-21).

Antwoord

Die gemeente sing  “Amen” Lied 315.

Woensdag 4  April 2007

Fokusteks: 

Johannes 13:21-30

Ander tekste: 

Jesaja 50:4-9a; Psalm 70; Hebreërs 12 1-3

Aanvangslied

Gesang 393:4  “Heer, in liefde wek U liefde”

Aanvangsvers

Die Here is God;

Hy skenk ons die lewe  (Ps 118:27).

Seëngroet

Sang

Lied 396:1-4  “Aanskou die Heiland, sien die kruis”

Gebed

Skriflesing

Jesaja 50:4-9a

Respons

Psalm 70 – responsories gelees.

Voorganger:
Red my tog, o God,


Here, kom my tog gou te hulp!


Laat dié wat my lewe wil neem,


self in die ellende beland,


teleurgestel in hulle verwagting.


Laat dié wat graag my ondergang wil sien,


op die vlug slaan en beskaamd staan.

Gemeente:
Red my tog, o God,


Here, kom my tog gou te hulp!

Voorganger:
Laat dié wat my spot,


padgee omdat hulle self in die ellende beland het.


Laat almal wat by U hulp soek,


jubel en bly wees oor U,


laat dié wat op u hulp staat maak,


altyddeur sê: God is groot!

Gemeente:
Red my tog, o God,


Here, kom my tog gou te hulp!

Voorganger:
Ek is hulpeloos en arm;


kom tog gou na my toe, o God.


U is my hulp en my redder,


Here, moet tog nie talm nie!

Gemeente:
Red my tog, o God,


Here, kom my tog gou te hulp!

Skriflesing

Hebreërs 12:1-3

Sang

Lied 384  “Jesus, o dink aan my” – herhaal die lied ’n paar keer.

Skriflesing

Johannes 13:21-30 

Prediking

In die vorm van ’n kort meditasie

Gebed

Sang

Lied 239:1, 4  “Jesus, Rots vir my geslaan”

Seën

“Mag God wat ons Here Jesus uit die dood teruggebring het, julle toerus met al wat goed is, sodat julle sy wil kan doen.

Mag Hy deur Jesus Christus in ons tot stand bring wat vir Hom aanneemlik is.

Aan Hom behoort die heerlikheid tot in alle ewigheid” (uit Hebr 13:20-21).

Antwoord

Die gemeente sing  “Amen” Lied 315.

Donderdag 5 April 2007

Die liturgie is gebaseer op die Paasmaaltyd wat deur Christen-Jode gevier word. Die belangrikste elemente het waarskynlik ook deel uitgemaak van die laaste maaltyd wat Jesus saam met sy dissipels gehad het die aand voor sy kruisiging.

god versamel ons voor hom

Aansteek van die kerse (’n groot wit Christuskers en 12 pers kerse)

Lofprysing

Prys die Here, ons God, die ewige Koning!

Hy het sy enigste Seun, Jesus die Messias, gestuur as die Lig vir die wêreld en as ons Paaslam.

Deur Hom mag ons lewe.

Aanvangswoord

Voorganger:
Kom laat ons saam tot Jesus nader,


Hy wat gehoorsaam was tot in die dood

Almal:
Ja, die dood aan die kruis. Amen.
Sang

Psalm 116:1, 7 en 10 “God het ek lief, want dié getroue Heer” (Totius-beryming)

Stil gebed

Verootmoediging

Voorganger:
Genadige God, ons het U nie liefgehad met ons hele hart en met ons hele siel 


en met al ons krag en met ons hele verstand nie.

Almal:
Here, ontferm U oor ons.

Voorganger:
Liefdevolle Here, ons het ons naaste nie liefgehad soos U ons geleer het nie.

Almal:
Christus, ontferm U oor ons.

Voorganger:
Hemelse Vader, ons het nie in volle oorgawe aan U gelewe nie.

Almal:
Here, ontferm U oor ons.

Voorganger:
Mag die Here genade aan julle betoon.


Mag Hy julle vergewe in sy troue liefde.


Mag Hy aan julle vrede gee.

Almal:
Amen. Aan God die dank.

Sang

Lied 245:1 en 2 “Ek wat vergifnis, Heer, ontvang het”

DIENS VAN DIE WOORD

Skriflesing

Johannes 13:1-17 en 31b-35

Stil gebed

DIENS VAN DIE TAFEL

Instelling van die eerste beker

Prys die Here, ons God, die ewige Koning!

Hy is die Een wat die vrug van die wingerd voortbring.

(Almal drink die wyn of druiwesap.)

Vraag:
Waarom is hierdie aand anders as al die ander aande?

Antwoord:
Ons was in Egipte die farao se slawe en die Here het ons daar deur sy magtige dade bevry toe Hy voor ons oë tekens en groot wonderdade gedoen het. Op hierdie aand dink ons terug aan daardie nag toe die Here ons gered het uit die mag van Egipte.


Ons was ook slawe van die sonde. Maar God het aan ons genade bewys. Deur die bloed van sy Seun Jesus Christus is ons verlos en is ons oortredinge vergewe. Op hierdie aand dink ons terug aan daardie nag toe die Here Jesus oorgelewer is om vir ons te sterwe.

Instelling van die tweede beker

Die tweede beker wat ons drink, is die beker van danksegging en ons drink dit as ‘n danksegging vir God se verlossingsdade. Neem, drink en dank God vir die verlossing wat Hy vir ons bewerk het.

Prys die Here, die ewige Koning!

Hy het ons trane in gelag verander, ons smart in vreugde.

(Almal drink die wyn of druiwesap) 

Instelling van die brood

Die Here Jesus het in die nag waarin Hy oorgelewer is, brood geneem en nadat Hy God daarvoor gedank het, het Hy dit gebreek en gesê: “Dit is my liggaam, dit is vir julle. Gebruik dit tot my gedagtenis.”

Neem, eet, dink daaraan en glo dat die liggaam van ons Here Jesus Christus gebreek is tot volkome versoening van al ons sondes.

(Almal eet van die brood)

Instelling van die derde beker

Na die maaltyd het die Here Jesus die derde beker geneem en gesê: “Hierdie beker is die nuwe verbond, wat deur my bloed beseël is. Gebruik dit elke keer as julle daaruit drink, tot my gedagtenis.”

Prys die Here ons God, die ewige Koning!

Hy is die een wat ons verlos.

Neem, drink, dink daaraan en glo dat die bloed van ons Here Jesus Christus gestort is tot ‘n volkome versoening van al ons sondes.

(Almal drink van die wyn of druiwesap)

Instelling van die vierde beker

Die vierde en laaste beker rig ons oë na vore na die wederkoms van Christus. Mag dié dag spoedig kom.

Prys die Here ons God, die ewige Koning!

Neem, drink en leef vanuit die verwagting dat die Here Jesus spoedig weer sal kom.

(Almal drink van die wyn of druiwesap)

Sang

Lied 453:1-3 “Aan die Vader dank en ere, laat ons saam sy lof besing”

Gebed

Seën

Almal:
Volgende jaar in Jerusalem!

UITSENDING

Sang

Lied 390: 1-4 “Ons kniel hier aan u voete neer”

Alle versierings (nagmaalservies, kanselkleed, baniere, ensovoorts) word uit die aanbiddingsruimte verwyder.

Die gemeente verlaat die kerkgebou in stilte.

